
Khulasah

Konsep al-bada’ yang bermaksud ‘nyata atau jelas
daripada sebelum itu’ telah diperkenalkan oleh Syiah
al-Ithna ‘Ashariyyah demi mengisbatkan al-imamah
menurut acuan pemikiran pendokong mazhab
tersebut. Mereka mengisbatkan bahawa Allah SWT
mengetahui keperluan dan kepentingan al-imamah
yang tidak diketahui sebelum itu. Tujuan mereka
berbuat demikian ialah kerana mereka sedar, jika
sekadar berpandukan pewartaan nas dan wasiat, al-
imamah dua belas orang imam yang mereka dakwa
sebagai imam-imam yang ditentukan pasti menyalahi
konsep al-imamah yang dipegang oleh kumpulan
Syiah al-Imamiyyah sebelumnya. Akibatnya, Syiah
al-Ithna ‘Ashariyyah terputus daripada mendokong
ketuanan ahl al-bayt. Dakwaan mereka ini pada
hakikatnya menyalahi pemahaman yang dinyatakan
oleh al-Qur’an dan al-Sunnah serta yang disepakati
oleh majoriti umat Islam. Inilah yang dirumuskan
oleh makalah ini kerana pengisbatan al-imamah
melalui al-bada’ yang didakwa bagi menjaga
kemaslahatan hamba adalah tertolak dan boleh
mencacatkan kesempurnaan Allah SWT.

Kata kunci: al-bada’, al-imamah, Syiah al-lthna
‘Ashariyyah, kemaslahatan hamba, kesempurnaan
Allah SWT.

Abstract

Al-bada’ which denotes a meaning of ‘distinct or
clearer than before’, was first introduced by the
followers of Shiite al-1thna ‘Ashariyyah to affirm the
imamate in accordance with their thought. They
affirmed that God knew best the needs and interests
of the imamate which were previously unknown.
This was due to the realization that if they were
merely guided by the proclamation of scripture and
testament, their claims of the twelve chosen imamate
would be contradicted to the original concept of the
imamate that had been held earlier by the Shiite al-
Imamiyyah school of thought. Subsequently, the
Shiite al-Ithna ‘Ashariyyah detached from upholding
the supremacy of Ahl al-Bayt. Their claims have in
fact violated the understanding as expressed in the
Holy Qur’an and the Sunnah as well as in the
consensus of the majority of Muslims. This is
summed up in the present article that the affirmation
of imamate through al-bada’ which alledgedly for the
benefits of men is fallacious as well as would impair
the perfection of God Al Mighty.

Keywords: al-bada’, al-imamah, Shiite al-Ithna
‘Ashariyyah, benefit of men, Allah’s perfection.

Pendahuluan

Al-Imamah merupakan sebab utama wujudnya aliran
Syiah dalam dunia Islam. la bertitik-tolak daripada
kepentingan al-imamah, yang mana ia bukan sahaja
mempromosikan  Syiah  sebagai al-zizb  al-siyasi
(kumpulan politik) yang memperjuangkan ketuanan ahl
al-bayt, malah sebagai al-madhhab al-dini (mazhab
agama) yang mempunyai pandangan agama Yyang
tersendiri.

Oleh kerana kepentingan-kepentingan ini, Syiah
menetapkan al-imamah sebagai salah satu rukun iman
yang wajib diimani dan dilaksanakan, manakala orang
yang mengingkarinya boleh membawa kepada murtad dan

kufur”. Hasilnya, penetapan para imam sebagai pemimpin
turut juga wajib. Ini amat jelas berpandukan sandarannya
kepada nas dan pewasiatan imam yang didakwa telah
datang daripada Allah SWT.

Syiah mewartakan perlantikan imam berlaku secara
nas dan wasiat. la bertujuan mengekalkan tampuk
pemerintahan umat Islam di tangan ahl al-bayt yang
terpilin. Meskipun pewartaan ini dipersetujui oleh
kebanyakan kelompok dalam Syiah, namun mereka saling
berselisih pendapat terhadap imam yang dilantik. Hal ini
bertambah runcing apabila salah satu kumpulan daripada
kelompok Syiah al-Imamiyyah iaitu Syiah al-Ithna
‘Ashariyyah, mengisbatkan dua belas orang imam, yang
mana pengisbatan ini menyalahi pengisbatan imam
kumpulan Syiah al-Imamiyyah yang lain. Untuk keluar
daripada masalah ini, Syiah al-lthna ‘Ashariyyah
mengemukakan konsep al-bada’, yang mana melaluinya
al-imamah dua belas orang imam dapat diisbatkan tanpa
mencacatkan nas pewasiatan dan tanpa menyalahi turutan
imam kumpulan Syiah al-Imamiyyah yang lain.

Makalah akan mengupas isu ini dengan memberikan
pendefinisian al-bada’, diikuti penjelasan kaitan konsep
al-imamah dengan kemaslahatan hamba, kemudian
penjelasan signifikan al-bada’ dalam pengisbatan al-
imamah di sisi Syiah al-lthna ‘Ashariyyah dan diakhiri
dengan penilaian Ahl al-Sunnah wa al-Jama‘ah terhadap
pengishatan al-imamah melalui al-bada’ di sisi Syiah al-
Ithna ‘Ashariyyah.

Definisi al-Bada’

Bagi memahami isu yang dibahaskan, subtopik ini akan
memberikan pendefinisian al-bada’ yang dilihat daripada
tiga sudut. Pertama dari sudut bahasa, kedua dari sudut

1 Al-Majlisi menyifatkan orang yang murtad dan kufur itu sebagai al-
Nawasib dan al-Khawarij. Lihat Muhammad Bagir al-Majlisi, al-
‘Aga’id, ed. Husayn Darkahi (t.tp.: Mu’assah al-Huda, 1378H), 57-
58.

istilah usuluddin dan ketiga dari sudut pandangan Syiah
al-1thna ‘Ashariyyah.

Al-bada’ berasal daripada perkataan bada. Bada
ditakrifkan sebagai “berubah pandangan daripada yang
terdahulu” (taghayyar ra’y ‘ala ma kan ‘alayh).” Dalam
Lisan al- ‘Arab, Ibn Manziir menyebutnya:

e Oy o s o ol
Terjemahan: Menyatakan betul sesuatu yang
[baru] diketahui setelah ia tidak diketahui
sebelumnya.®

Misalnya suatu urusan, selok-beloknya telah
diketahui, tetapi kepentingan atau kesesuaian urusan
tersebut terserlah sekarang, lalu dilaksanakan urusan
tersebut sekarang. Contoh lain seperti dalam membuat
sesuatu pilihan, suatu pilihan telah dibuat pada masa
dahulu dan pilihan tersebut sesuai pada masa itu. la
berbeza dengan masa sekarang, pilihan pada masa dahulu
itu sudah tidak sesuai lagi, maka ia memerlukan pilihan
yang lain. Menggantikan pilihan yang dibuat pada masa
dahulu adalah bentuk zahir yang boleh memahamkan kita
tentang al-bada’ dari sudut bahasa.*

Adapun dari sudut istilah dalam bidang usuluddin,
perkataan al-bada’ berkait dengan sifat Allah SWT. Ini
merujuk kepada hadis Nabi SAW yang diriwayatkan oleh
Aba Hurayrah RA:

Jomg 3o @0 esly 6 30y T i) & @ B3 0

B ) nd gl Of

Muhammad bin Mukarram, Ibn Manzar, Lisan al-‘Arab, ed. Yasir
Sulayman Abii Shadi dan Majdi Fathi al-Sayyid (Mesir: Maktabah
al-Tawfigiyyah, t.t), 1: 423, entri “bada”.

* Ibid.

lbrahim Anis et. al., al-Mu ‘jam al-Wasit (cet. ke-2, t.tp.: t.p., t.t), 1:
45,

Terjemahan: Sesungguhnya [terdapat] tiga
[orang] daripada Bani Israel. [Seorang]
berpenyakit sopak, [seorang lagi] botak, [dan
seorang yang lain] buta, Allah ‘azz wa jall
berkehendak menguji mereka, lalu diutuskan
kepada mereka seorang malaikat.’

Ibn Hajar al-‘Asqgalani mentafsirkan perkataan bada’
dalam hadis di atas sebagai pengetahuan Allah SWT pada
masa azali, lalu Dia zahirkannya kemudian. Pengetahuan
sebegini sama ertinya dengan al-gada’ kerana ia juga
bermaksud Allah SWT melaksanakan apa yang
diketahuiNya melalui iradatNya. Tegas Ibn Hajar, maksud
al-gada’ adalah yang paling sesuai menerangkan bada’
dalam hadis di atas kerana ia diterangkan sebagai sifat
Allah  SWT danmerupakan pendapat jumhur ulama’
mazhab Ahl al-Sunnah wa al-Jama‘ah.®

Berbeza pula dengan Syiah al-Ithna ‘Ashariyyah,
mereka cenderung memaksudkan al-bada’ dengan makna
literal bada’ iaitu ‘berubah pandangan daripada yang
terdahulu’ (taghayyar ra’y ‘ala ma kan ‘alayh). Ini dapat
dilihat pada nas-nas yang dihimpunkan dalam rujukan
mereka, khasnya al-Kafi. Antara nas-nas tersebut
dinyatakan seperti berikut:

® Ahmad bin “Ali bin Hajar al-‘Asqalani, Fath al-Bari bi shark Sahik
al-Bukhari, ed. Muhammad Fu’ad ‘Abd al-Bagi (Shoubra al-
Khimah: Dar al-Tagwa, 2000), 6: 560-561. Perkataan bada’ dalam
hadis di atas diterjemah dengan ‘berkehendak’. Ini merujuk kepada
redaksi hadis yang sama yang diriwayatkan di dalam Sahiiz Muslim.
Lihat lebih lanjut dalam Muhy al-Din al-Nawawi, al-Minhgj Shar’
Sahih Muslim bin al-Hajjaj, ed. Khalil Ma’miin Shihan (Beirut: Dar
al-Ma‘arif, 2010), 17: 299.

Al-Asqalani, Fath, 6: 561. Lihat juga dalam Tala‘at Muhammad
‘Afifi Salim, Mukhtarat min al-Qasas al-Sikak fi al-Sunnah al-
Nabawiyyah: Dirasah Tahliliyyah Tarbawiyyah (Ajuzah: Maktabah
al-Iman, 2002), 70.

a. Riwayat yang didakwa daripada seorang imam yang
tidak disebutkan identitinya:’

ol 13y 136 <l pe Y U2 sl sy 05 ofls

AR .ﬁ).kl\ (ﬁ}@.&\

Terjemahan: Bagi Allah Yang Maha Mulia
lagi Maha Tinggi bagiNya [sifat] al-bada’
terhadap apa sahaja yang tidak ditetapkan
lagi ke atasnya, apabila berlakunya
ketentuan yang difahami [akal], maka tiada
lagi bada .

Kenyataan “apa sahaja yang tidak ditetapkan
lagi ke atasnya” dalam nas di atas, ditafsirkan oleh
al-Shirazi sebagai apa yang belum direalisasikan
pada realiti, ia tertangguh dalam pengetahuan Allah
SWT.? Mafhum ‘tertangguh’ di sini tidak menjadi
suatu isu yang boleh mengendala atau mengurangkan
keesaan Allah SWT kerana pengetahuan Allah SWT
yang dimaksudkan di sini bukanlah pengetahuanNya
yang azali, sebaliknya ia adalah pengetahuanNya
yang baharu. Pengetahuan ini boleh didahulukan atau
dilewatkan, mengikut apa sahaja yang dikehendaki
oleh Allah SWT. Fakta ini dijelaskan oleh nas
berikut:

b. Riwayat yang didakwa daripada Muhammad al-
Bagqir:
Aoy elis b L ol ) e Bsnsdd oY1 s

elio b L

" Nama imam tersebut juga tidak disebutkan dalam al-Wafi dan Shar’

Usiil al-Kafi, dua kitab syarah kepada al-Kafi.

& Muhammad bin Ya‘qub al-Kulayni, al-Kafi (Beirut: Mansharat al-
Fajr. 2007), 1: 87.

® Ja‘far al-Husayni al-Shirazi, Shark Usil al-Kafi (Lubnan: Dar al-
‘Ulum, 2010), 2: 464.

Terjemahan: Sebahagian urusan [ialah]
urusan yang ditangguhkan di sisi Allah, Dia
dahulukan daripadanya (urusan) apa yang
Dia ingini atau lewatkan daripadanya apa
yang Dia ingini.*

Menurut al-Shirazi, tertangguhnya sesuatu urusan
tersebut kerana keperluannya untuk dilaksanakan tidak
lengkap. Apakah keperluan itu dan bilakah ia diperlukan,
hanya diketahui olen Allah SWT. Dengan sebab ini, ada
urusan yang didahulukan Allah SWT dan ada pula urusan
yang dilewatkan, sebagai contoh urusan mengganjari
amalan bersedekah. Ada ketika ganjarannya diberikan
kepada pelakunya di dunia dan ada ketikanya di akhirat.
Pemberian ganjaran sedemikian adalah berpandukan
kemaslahatan hamba yang bersedekah itu sendiri, di mana
hanya Allah SWT sahaja yang mengetahui keperluannya.
Secara umumnya, kemaslahatanlah sebab utama al-bada’
muncul dalam pemikiran Syiah al-lthna ‘Ashariyyah,
demi memenuhi maslahah dan kepentingan makhluk, dan
bukannya kepentingan Allah SWT.*

Apa yang dapat disimpulkan di sini ialah, terdapat
dua makna al-bada’ dalam aliran pemikiran Islam.
Pertama, al-bada’ dengan makna al-qada’ iaitu
perlaksanaan apa yang diketahui oleh Allah SWT melalui
iradatNya. Makna al-bada’ ini merupakan makna yang
disepakati oleh jumhur mazhab Ahl al-Sunnah wa al-
Jama‘ah. Kedua, al-bada’ dengan makna berubah
pandangan daripada yang terdahulu, yang mana makna ini
merupakan makna literal kepada perkataan bada. Makna
ini digunapakai oleh Syiah al-lthna ‘Ashariyyah dalam
mengisbatkan al-imamah menurut acuan pemikiran agama

10 Al-Kulayni, al-Kaf7, 1: 85.

I Mulla Muhammad Mahsan al-Fayd al-Kashani, al-Wafi, ed. Diya’
al-Din al-Husayni (Isfahan: Maktabah Amir al-Mu’minin ‘Ali‘alayh
al-Salam, 2000), 1: 514.

mereka. Mereka mengaitkan al-bada’ dengan al-imamah
melalui perantaraan sebab kemaslahatan hamba.

Al-Imamah dan Kaitannya dengan Kemaslahatan
Ummah

Isu yang akan dibahaskan di bawah subtopik ini berkisar
tentang tafsiran Syiah al-lthna ‘Ashariyyah terhadap al-
imamah dan kaitannya dengan kemaslahatan hamba. Apa
yang jelas, Syiah al-lthna ‘Ashariyyah menjadikan
kemaslahatan hamba sebagai sebab pengisbatan al-
imamah. Dengan pengisbatan sebegini, al-imamah wajib
berlaku secara berterusan kerana kemaslahatan hamba
adalah wujud secara berterusan, selagi mana adanya umat
Islam di dunia ini.

Al-imamah di sisi Syiah al-lthna ‘Ashariyyah
merupakan doktrin yang perlu disabitkan demi memenuhi
keperluan umat Islam dan menjaga kemaslahatan mereka.
Mereka amat memerlukan para imam sebagai pemberitahu
prinsip-prinsip  (usul) agama dan cabang-cabangnya;
medium dalam menentukan halal dan haram bagi sesuatu
urusan atau perkara; penunjuk cara bagi pengislahan
individu dan masyarakat. Di samping itu, al-imamah
menjadi wadah kesejahteraan umat Islam sejagat.12
Ringkasnya, dalam pemikiran Syiah al-Ithna ‘Ashariyyah,
al-imamah  adalah  diperlukan  bagi  memenubhi
kemaslahatan umat Islam pada larasnya yang paling
utama, iaitu memenuhi keperluan hidup manusia dan
untuk menghayati kehidupan beragama.

Al-Najifi menyebutkan bahawa keperluan tersebut
terbahagi kepada tiga perkara:

1. Daripada bab al-lusf (pengasihanian) Allah SWT ke
atas makhlukNya. Para imam mengajarkan kepada
hamba-hamba Allah SWT cara mendekatiNya dan
menjauhkan mereka daripada maksiat. Dengan ini,
al-imamah menjadi jaminan umat Islam untuk

12 Al-Shirazi, Sharh, 2: 541-549.



Mohd Hamidi & Mohd Fauzi, , “Pengisbatan al-lmamah melalui al-Bada’,”
Afkar Vol. 18 Issue 1 (2016): 1-42

mendapat petunjuk cara beribadah kepada Allah
SWT dan cara mengelakkan diri mereka daripada
kemurkaanNya.

2. Daripada bab tadbir al-manzil (pentadbiran tempat
tinggal). ‘Al-manzil’ di sini bukan bermaksud rumah,
tetapi lebih kepada maksud bi’ah dan komuniti.
Umat Islam memerlukan perlembagaan demi
menjaga kerukunan biah dan komuniti mereka, dan
perlembagaan ini sentiasa berubah dari semasa ke
semasa dan berbeza di antara satu tempat dengan
tempat yang lain. Melalui al-imamah, perlembagaan
tersebut dapat dihasilkan tanpa umat Islam sendiri
bersusah payah menghasilkannya.

3. Daripada bab al-wasisiyyah (perantaraan) di antara
Allah SWT dengan hambaNya. Umat Islam wajib
mengenal Allah SWT, namun mereka tidak berupaya
mengenaliNya sendiri. Mereka memerlukan para
imam yang mana mereka adalah satu-satunya
perantara yang diakui oleh Allah SWT yang boleh
menghubungkan hamba-hambaNya denganNya."

Oleh kerana keperluan-keperluan ini berkait dengan
hidup dan cara beragama umat Islam, maka al-imamah
wajib diterima sebagai suatu syariat agama yang mesti
diimani dan dipatuhi. Hasil daripada kenyataan ini, Syiah
al-lthna ‘Ashariyyah menetapkan, jika ada orang Islam
yang mengingkari al-imamah, dia boleh menjadi murtad
dan dihukumkan kafir.

Untuk mengelakkan umat Islam menjadi kufur, Syiah
al-lthna ‘Ashariyyah berpendapat bahawa al-imamah
wajib berlaku secara berterusan. Para imam perlu ada di
dunia ini selagi mana adanya umat Islam di dunia ini. Al-
Tabataba’i kaitkan keberterusan al-imamah dengan

3 Al-sayyid Ibrahim al-Masawi al-Zanjani al-Najifi, ‘Aqa’id al-
Imamiyyah al-Ithna ‘Ashariyyah (cet. ke-5, t.tp., t.p., 1982), 1, 38-39.

hidayah bagi manusia sepanjang zaman. Beliau berhujah

dengaij firman Allah SWT dalam surah Ibrahim (14: 4):
B T ea3d ool N JpeS e WLST U
ASe I a0l 5 S e sotgay 1L n AT s
Terjemahan: Dan Kami tidak mengutuskan
seseorang rasul melainkan dengan bahasa
kaumnya supaya dia menjelaskan (hukum-
hukum Allah) kepada mereka. Maka Allah
menyesatkan sesiapa yang dikehendakiNya
(menurut undang-undang peraturanNya), juga
memberi hidayah pertunjuk kepada sesiapa
yang dikehendakiNya (menurut undang-
undang peraturanNya); dan Dialah jua Yang
Maha Kuasa, lagi Maha Bijaksana.™

Menurut al-Tabataba’i, tanpa hidayah, mustahil umat
Islam memiliki al-wilayah (penguasaan) ke atas urusan
hidup dan agama mereka, begitu juga mustahil mereka
dapat melaksanakan apa yang diperintahkan oleh Allah
SWT. Hasilnya hidayah itu hanya datang bersama dengan
al-imamah.*® Dengan fikrah keberterusan al-imamah,
Syiah al-Ithna ‘Ashariyyah memustahilkan terdapat suatu
zaman yang lompong daripada sebarang imam, dan dari
sinilah mereka mengemukakan fikrah al-imamah dengan
penentuan dua belas orang imam yang mengisi setiap
ruang masa dengan kepimpinan mereka.

Walaupun  dengan  manifestasi ~ ‘kepimpinan
sepanjang zaman’, fikrah imamah dua belas orang imam
di sisi Syiah al-Ithna ‘Ashariyyah tidak bermula daripada
zaman kemunculan Syiah, atau secara tepatnya pada

4 Shaykh Abdullah Basmeih, Tafsir Pimpinan Ar-Rahman (cet. ke-6,
Kuala Lumpur: Percetakan Nasional Malaysia Berhad, 1995), 595.

> Muhammad Husin al-Tabataba’i, al-‘Aqa’id al-lslamiyyah, ed.
Qasim al-Hashimi (Beirut: Mu’assah al-A‘lami, 2002), 178.

10

zaman ‘Ali bin Abi Talib RA menjadi khalifah (35H-40H)
— meskipun beliau didakwa sebagai salah seorang
daripada dua belas orang imam —, tetapi ia bermula pada
zaman Musa bin Ja‘far bin Muhammad bin ‘Ali bin al-
Husayn bin ‘Ali RA, atau secara tepatnya pada tahun 134
Hijrah.

Oleh kerana itu, fikrah imamah dua belas imam
menyalahi fikrah al-imamah yang terdapat dalam
pemikiran Syiah al-Imamiyyah itu sendiri. Ini kerana
mereka mengakhiri al-imamah pada imam-imam mereka,
seperti Syiah al-Bagiriyyah wa al-Jafariyyah al-
Wagifah'® dan al-Nawisiyyah'’ yang mengakhiri al-
imamah dengan Ja‘far aI-S:?ldiq,18 atau seperti Syiah al-
Masawiyyah wa al-Mufaddalah yang mengakhiri al-
imamah dengan Misa aI-Kz?lzim,19 atau juga seperti Syiah
al-Afrahiyyah yang mengakhiri al-imamah dengan ‘Abd

18 Mereka adalah pengikut kepada Muhammad al-Bagir dan anaknya
Ja‘far al-Sadiq. Syiah al-Baqiriyyah wa al-Ja fariyyah al-Wagifah
hanya memperakui imamah tiga individu iaitu Muhammad al-Bagir,
anaknya Ja‘far al-Sadiq dan ayah Muhammad al-Bagir, Zayn al-
*Abidin, dan berakhir dengan imamah Ja‘far al-Sadig. Lihat lebih
lanjut dalam Muhammad bin ‘Abd al-Karim al-Shahrastani, al-Milal
wa al-Nijal (Beirut: Dar Ibn Hazm, 2005), 108, 109.

7 Mereka adalah pengikut kepada seorang lelaki yang bernama Nawas.
Ada pendapat lain pula mengatakan bahawa al-Nawasiyyah adalah
penduduk yang berasal daripada sebuah kampung bernama Nawausa.
Selain mengakhiri al-imamah dengan Ja‘far al-Sadiq, al-Nawasiyyah
juga beriktikad bahawa Ja“far al-Sadiq masih lagi hidup, beliau akan

" muncul di akhir zaman sebagai al-Mahdi. Ibid., 109.

Ibid.

19 Mereka mendakwa imamah Msa bin Ja“far telah dinyatakan secara
nas oleh ayahandanya Ja‘far al-Sadig. Menurut al-Shahrastani,
apabila Syiah melihat ramai anak al-Sadiq meninggal dunia, dan
kemudian beliau sendiri turut meninggal dunia tanpa menentukan
penggantinya, maka Syiah mengisytiharkan bahawa anaknya Musa
sebagai pengganti. Ini kerana hanya beliau seorang yang masih
hidup setelah kesemua saudaranya meninggal dunia. Ibid., 111.

11

Allah aI-AftahZO— abang sulung Misa al-Kazim, Syiah al-
Shumayriyyah yang mengakhiri al-imamah dengan
Muhammad bin Ja‘far?t — abang Masa al-Kazim dan
Syiah al-Isma ‘liyyah yang mengakhiri al-imamah dengan
Isma‘il bin Ja‘far® — abang Musa al-Kazim. Berbeza
dengan Syiah al-Ithna ‘Ashariyyah, mereka melanjutkan
al-imamah selepas Musa al-Kazim sehingga kepada imam
yang kedua belas, iaitu Muhammad bin Hasan al-‘Askari
yang dikenali sebagai al-Mahdi.

Hal ini penting ditimbulkan kerana semua kelompok
Syiah sama ada al-lmamiyyah atau yang lain, termasuklah
kelompok yang lebih awal (al-mutagaddiman) seperti al-
Kaysaniyyah wa al-Mukhtariyyah, al-Hashimiyyah, al-
Bayaniyyah, al-Razamiyyah dan  al-Zaydiyyah?
memestikan pewartaan al-imamah berlaku secara nas dan
wasiat. ~ Apabila  Syiah  al-1thna ‘Ashariyyah
mengemukakan fikrah imamah dua belas orang imam, ia
dilihat menyalahi pewartaan nas dan wasiat tersebut.

2 Mereka adalah pengikut kepada ‘Abd Allah al-Aftah, anak sulung
Ja‘far al-Sadig. Al-Afrahiyyah beriktikad bahawa al-imamah selepas
Ja‘far al-Sadiq diberikan kepada anak sulungnya iaitu ‘Abd Allah.
Bahkan beliaulah yang dikatakan mengambil tempat yang selalu
diduduki bapanya dalam majlis ilmu, yang memandi dan
menyembahyangkan jenazah bapanya, serta yang mengambil cincin
bapanya itu. Semua perbuatan itu hanya dilakukan oleh wasi atau
pengganti kepada Ja‘far al-Sadiq dan ini jelas membuktikan ‘Abd
Allah adalah orangnya. Walau bagaimanapun, beliau meninggal
dunia selepas tujuh puluh hari bapanya dikebumikan tanpa
meninggalkan seorang pun anak lelaki. Ibid., 110.

21 Mereka adalah pengikut kepada Yahya bin Abi Shumayt. Mereka
beriktikad bahawa terdapat nas daripada Ja‘far al-Sadiq yang
menyatakan nama imam yang akan menggantikannya ialah
Muhammad. Ibid.

2 Setengah daripada mereka beriktikad bahawa Isma‘il tidak mati.
Kematiannya hanya bersifat tagiyyah, semata-mata helah kepada
pemerintah Bani al-‘Abbasiyyah. Bagi setengah al-Isma ‘liyyah yang
lain pula, mereka beriktikad bahawa Isma‘il telah meninggal dunia.
Ibid.

% Ibid., 98-105.

Persoalan yang pasti ditanyakan ialah; apakah terdapat nas
dan wasiat bagi imamah dua belas sebagai imam? Apakah
kelompok-kelompok Syiah  al-mutagaddiman  tidak
mengetahuinya?

Signifikan al-Bada’ dalam Penentuan Imam

Terdapat dua isu dalam subtopik ini yang akan
dibincangkan; pertama, berkaitan dengan pengemukaan
nas bagi nama dua belas orang imam oleh Syiah al-Ithna
‘Ashariyyah, yang mana nas ini tidak menyalahi nama-
nama imam yang dikemukakan oleh kumpulan Syiah al-
Imamiyyah yang lebih awal daripada Syiah al-Ithna
‘Ashariyyah; kedua, berkaitan dengan fungsi al-bada’
yang menjadikan nas yang menetapkan nama dua belas
orang imam tersebut tidak menyalahi konsep pewasiatan
nas dan turutan imam di sisi Syiah al-Imamiyyah.

Bagi mengelakkan daripada menyalahi konsep
pewartaan nas dan wasiat al-imamah, Syiah al-lthna
‘Ashariyyah mengemukakan fikrah al-bada. Tujuannya
adalah untuk tidak memisahkan diri mereka daripada
majoriti kelompok Syiah yang lain, yang percaya bahawa
perlantikan para imam diwarisi daripada generasi sebelum
kepada generasi selepas, secara nas yang terang (al-nass
al-jali), ataupun secara isyarat (al-ishari).

Syiah al-Ithna al- ‘Ashariyyah menetapkan demikian
kerana mereka menekuni kesalahan-kesalahan kelompok
Syiah sebelumnya. Kesemuanya berselisih pendapat
dalam menentukan imam, sehingga mereka berpecah
kepada lima kelompok besar dan berpuluh kelompok
kecil.** Puncanya ialah daripada pewarisan mutlak tanpa
menerima  penggantian.  Setiap  kelompok  Syiah
mengangkat tokoh ahl al-bayt tertentu walaupun mereka
saling berkongsi fikrah al-tashayyu ‘. Kemudian, mereka

2 |bid., 96-127. Lihat juga dalam Mohd Hamidi Ismail, “Konsep Imam
dan Imamah Syi’ah dan Percanggahannya Dari Islam” (Kertas kerja
Seminar Mendepani Virus Syi’ah, Muafakat, 8 September 2013), 18-
28.

kunci legasi kelompok mereka dengan mengemukakan
fikrah al-raj‘ah (kekembalian),25 yang mana akhirnya
pewarisan al-imamah secara nas diragui dan dibatalkan.
Mengaibkan lagi bagi mereka, apabila keraguan dan
pembatalan itu dilakukan oleh kelompok mereka sendiri.”®

Mengambil pedoman daripada apa yang berlaku,
Syiah al-lthna ‘Ashariyah menyusun pewarisan al-
imamah secara sistematik, tanpa mencacatkan syiar nas
pewasiatan (nass al-wasiyyah), dan tanpa tergelincir
daripada turutan imam. Nas-nas umum al-imamah seperti
ayat al-wilayah (surah al-Ma’idah (5: 55)), ayat al-
mubgahalah (surah Al ‘Imran (3: 61)), ayat ahl al-bayt
(surah al-Ahzab (33: 33)), hadis ghadir khum, al-kisa dan
lain-lain,”digarap dengan nas-nas khusus seperti nas
tentang nama para imam. Antaranya, yang dikatakan
sebagai perakuan ‘Ali bin Abi Talib dan anaknya al-Hasan
RA terhadap ucapan seorang lelaki yang mengatakan:

ez OF agaly b aeal Gl ds Y1 a1 Y Of agad
o Jg) s gy -’~€-"Tj Sy agal J)’T éj & g

% Fikrah al-rajah di sisi Syiah merujuk kepada fikrah yang
menyatakan bahawa manusia yang telah mati dibangkitkan semula
ke dunia ini sebelum berlakunya kiamat. Manusia ini akan
mengembalikan kesejahteraan, keadilan dan kebenaran sepertimana
ia telah wujud pada suatu masa dahulu. Lihat lebih lanjut dalam
Muhammad Rida al-Muzaffar, ‘Aqa’id al-Imamiyyah, ed. Mu’assah
al-Bi‘thah (t.tp., t.p., t.t.), 108.

Lihat kritikan pendokong Syiah Zaydiyyah berkenaan pelantikan
imam Syiah Imamiyah dan Syiah Ismailiyah dalam Kamaluddin
Nurdin Marjuni, Agenda Politik Syiah: Dendam Warisan dalam
Mencari Pemimpin Umat (Batu Caves: PTS Millennia, 2013), 159-
172.

Lihat lebih lanjut dalam Faisol Nasar Madi, “Konsep Imamah
Menurut Syi’ah Ithna Asyariyyah dan Pandangan Ahl Al-Sunnah
Wa Al-Jama’ah Terhadapnya: Kajian Terhadap Karya-Karya
Terpilih Berbahasa Indonesia”, (Tesis Doktor Falsafah Jabatan
Akidah dan Pemikiran Islam, Akademi Pengajian Islam, Universiti
Malaya, Kuala Lumpur, 2011), 97- 108.

26

2

]

Terjemahan: Aku bersaksi sesungguhnya tiada
tuhan melainkan Allah dan aku akan sentiasa
bersaksikan dengannya (kalimah syahadah),
dan aku bersaksi bahawasanya Nabi
Muhammad [itu] utusan Allah dan aku akan
sentiasa bersaksikan dengan demikian, dan aku
bersaksi sesungguhnya engkau [adalah] wasi
Rasulullah SAW, yang mendirikan hujah-
hujah Baginda — sambil menunjukkan kepada
Amir al-Mii’minin  (‘Ali RA) — kemudian
[berkata:] aku akan sentiasa bersaksi
dengannya dan aku bersaksi sesungguhnya
engkau [adalah] wasinya dan pendiri hujah-

hujahnya — sambil menunjukkan kepada al-
Hasan AS — kemudian [berkata:] aku bersaksi

15



Mohd Hamidi & Mohd Fauzi, , “Pengisbatan al-lmamah melalui al-Bada’,”
Afkar Vol. 18 Issue 1 (2016): 1-42

sesungguhnya al-Husayn bin ‘Ali [adalah]
was: saudaranya serta pendiri hujah-hujahnya
selepasnya, dan aku bersaksi ke atas ‘Ali bin
al-Husayn bahawasanya dia adalah pendiri
dengan perintah al-Husayn selepas
daripadanya, dan aku bersaksi ke atas
Muhammad bin ‘Ali bahawasanya dia adalah
pendiri dengan perintah ‘Ali bin al-Husayn,
dan aku bersaksi ke atas Ja‘far bin Muhammad
bahawasanya dia adalah pendiri dengan
perintah Muhammad, dan aku bersaksi ke atas
Musa bahawasanya dia adalah pendiri dengan
perintah Ja‘far bin Muhammad, dan aku
bersaksi ke atas ‘Ali bin Misa bahawasanya
dia adalah pendiri dengan perintah Masa bin
Ja‘far, dan aku bersaksi ke atas Muhammad
bin ‘Ali bahawasanya dia adalah pendiri
dengan perintah ‘Ali bin Misa, dan aku
bersaksi ke atas °‘Ali bin Muhammad
bahawasanya dia adalah pendiri dengan
perintah Muhammad bin “Ali, dan aku bersaksi
ke atas al-Hasan bin ‘Ali bahawasanya dia
adalah pendiri dengan perintah ‘Ali bin
Muhammad, dan aku bersaksi ke atas lelaki
daripada anak al-Hasan yang tidak digelarkan
[dengan apa-apa gelaran] dan tidak [pula]
dinamai [dengan apa-apa nama].?

Ternyata, nas khusus di atas tidak mencacatkan syiar
nas pewasiatan malah mengukuhkannya lagi, berikutan
bilangan — dua belas orang — yang disebutkan pada nas itu
juga terdapat dalam riwayat perawi hadis daripada
kalangan Ahl al-Sunnah wa al-Jama‘ah. Nas yang
dimaksudkan itu ialah hadis Rasulullah SAW dalam
riwayat al-Bukhari:

8 Al-Kulayni, al-Kafi, 1: 337-338.

Terjemahan: Diriwayatkan daripada Jabir bin
Samrah RA: aku telah mendengar Nabi SAW
bersabda: Akan ada dua belas orang amir —
[berkata Jabir:] lalu [Baginda] berkata
[dengan] perkataan yang aku tidak dengarinya

— kata bapaku — sesungguhnya Baginda telah
berkata: kesemua mereka daripada Quraysh.”

Didapati Syiah al-lthn@ ‘Ashariyyah berbangga
dengan sebutan bilangan dua belas orang dalam hadis di
atas kerana mereka menyangka ia menepati jumlah imam
yang mereka puja. Namun begitu, mereka mengingkari
perenggan akhir hadis tersebut yang bermaksud: “kesemua
mereka adalah daripada Quraiysh”. Menurut versi Syiah
al-Ithna ‘Ashariyyah, perenggan tersebut ialah ungkapan
yang bermaksud: “kesemuanya daripada keturunan Bani
Hashim”.*

Lebih daripada itu, nas khusus — berkaitan nama para
imam — tidak menyalahi turutan imam kelompok Syiah al-
Imamiyyah yang awal seperti al-Bagiriyyah wa al-
Jafariyyah, al-Nawisiyyah mahupun al-Afzahiyyah.
Mereka semua memperakui imamah enam tangga yang
awal iaitu imamah ‘Ali, al-Hasan, al-Husayn, ‘Ali bin al-
Husayn, Muhammad bin ‘Ali dan Ja‘far bin Muhammad.

% «perkataan yang aku tidak dengarinya” merujuk kepada suara Nabi
SAW yang perlahan dan didengari oleh Jabir RA. Hadis ini telah
diriwayatkan oleh Sufyan. Lihat penjelasannya dalam al-‘Asgalani,
Fath al-Bari, 13: 236. Diriwayatkan juga dalam Muslim bin al-
Hajjaj, Muslim, Sakih Muslim, ed. Ahmad Jad (Kaherah: Dar al-
Ghad al-Jadid, 2007), 673-674.

% Sulayman bin lorahim al-Qandiizi, Yanabi * al-Mawaddah (cet. ke-7,
Najaf: al-Maktabah al-Haydariyyah, 1965), 533.

Sebaliknya mereka berselisih pendapat pada tangga
ketujuh dan seterusnya, iaitu bermula dengan imamah
Misa bin Ja‘far.®* Bagi Syiah al-Ithna ‘Ashariyyah pula,
imamah M1sa bin Ja‘far dan selepasnya jelas berpandukan
nas dan juga berpandukan pengisbatan fikrah al-bada’.

Elemen al-bada’ dalam penentuan al-imamah adalah
amat jelas dalam pemikiran Syiah al-lthna ‘Ashariyyah.
Buktinya, mereka telah menentukan imam-imam selepas
Ja‘far al-Sadiq, yang mana ia tidak dibuat oleh kelompok
Syiah al-lmamiyyah sebelumnya. Bagaimana Syiah al-
Ithna ‘Ashariyyah menentukan imam-imam tersebut? la
pastinya tidak melalui pemilihan uruf berbentuk undian
atau instalasi (tanszb), atau pemilihan personaliti yang
berpandukan karisma dan wibawa, kerana ini boleh
menyebabkan mereka dianggap sengaja membelakangi
nas dan wasiat, dan hukumnya adalah kufur.

Maka jawabnya, mereka tetap menentukan imam-
imam Dberdasarkan nas dan wasiat, tetapi dengan
modifikasi, iaitu nas dan wasiat itu tidak diketahui oleh
imam-imam  terdahulu  disebabkan ia  ditangguh
pemaklumannya, sehinggalah tiba masanya yang sesuai,
ketika umat Islam memerlukan pimpinan imam. Jawapan
ini secara kognitifnya, telah menggambarkan pengisbatan
fikrah  al-bada”  kerana  ungkapan  ‘ditangguh
pemaklumannya’ merupakan instisari al-bada " itu sendiri.

Terdapat alasan dikira logik di sisi Syiah al-Ithna
‘Ashariyyah, mengapa nas dan wasiat al-imamah selepas
Ja‘far al-Sadig ditangguh pemaklumannya. la disebabkan
kekejaman pemerintah Islam sendiri. Dalam konteks
imamah Ja‘far al-Sadig dan selepasnya, kekejaman
pemerintah dikaitkan dengan kerakusan pemerintah Bani
al-‘Abbasiyyah pada ketika itu.?* Pada awalnya mereka

31 Al-Shahrastani, al-Milal, 110-114.

2 Lihat kekejaman yang disandarkan oleh Syiah al-Ithna‘ Ashariyyah
kepada pemimpin Bani ‘Abbasiyyah bermula daripada al-Hakam dan
anaknya al-Rashid. Lihat lebih lanjut dalam Muhammad Jumu‘ah

telah menggunakan pengaruh Syiah dalam komplot untuk
menjatuhkan kerajaan Bani al-Umayyah. Setelah mereka
berjaya mengambilalih tampuk pemerintahan pada tahun
132 Hijrah, pemerintah al- Abbasiyyah merasakan bahawa
perkembangan Syiah memberi ancaman kepada mereka.
Bermula dari sinilah, pemerintah tersebut menekan dan
mengecam para imam Syiah.*®

Al-Khusaybi membawa sebuah kisah, bagaimana
Ja‘far al-Sadiq sendiri pernah diancam oleh mereka,
bahkan pengancam itu adalah salah seorang daripada
kaum kerabatnya sendiri yang bernama Dawiid bin ‘Ali
bin ‘Abd Allah bin ‘Abbas RA. Dawid telah membunuh
salah seorang pengikut Ja‘far al-Sadiq kerana pengikut
beliau tersebut tidak memberikan maklumat tentang
pendokong (shi‘ah) Ja‘far al-Sadiq.** Lebih menyayatkan
hati lagi daripada kisah tersebut ialah kisah tentang apa
yang menimpa anak Ja‘far sendiri, Masa al-Kazim. Beliau
telah diperlakukan dengan dahsyat, dipenjara dan diseksa
sehingga meninggal dunia. Hari kematian Masa ditangisi
oleh pengikut Syiah al-Ithna ‘Ashariyyah sehingga ke hari
ini. Mereka mengenangkan kezaliman yang menimpa
Masa di mana beliau dibiarkan kebuluran, terseksa dan
diracuni sehingga mati.®

Hasad dengki adalah punca Bani al-‘Abbasiyyah
melakukan kekejaman ke atas para imam mereka
sebagaimana dakwaan Syiah al-lthna ‘Ashariyyah dalam
tulisan-tulisan mereka. Jika dilihat dari perspektif
pendokong Syiah daripada jalur yang ekstrem (al-ghullah)
pula — antaranya Syarafuddin al-Musawi, — sifat hasad

Badi, al-Musibah al-Ratibah: Asda’ al-Maqtal wa al-Sha‘@’ir al-
Husayniyyah (cet. ke-2, t.tp., t.p., 1432H), 286- 300.

33 Ahmad Shalabi, al-Tarikh al-Islami wa al-Hadarah al-Islamiyyah
(Kaherah: t.p., 1962), 3: 78-83. Lihat juga Ahmad Amin, Duka al-
Islam (Kaherah: t.p., 1952), 2: 39.

3 <Abd Allah bin al-Husin bin Hamdan al-Khusaybi, al-Hidayah al-
Kubra (cet ke-4, Beirut: Mu’assah al-Balagh, 1991), 254.

% Badi, al-Musibah, 288-289.

dengki para pemerintah Islam ke atas para imam telah

lama berlaku, iaitu semenjak zaman ‘Ali RA lagi. Al-

Musawi mencatatkan seperti berikut:
Adapun ketiga khalifah pertama serta para
pendukungnya; mereka itu telah mentakwilkan
nas-nas yang menetapkan ‘Ali sebagai khalifah
pertama, kerana alasan-alasan yang telah kami
kemukakan. Dan tindakan mereka ini tidak
merupakan suatu keanehan, sesuai dengan apa
yang kami ingatkan anda tentang kebiasaan
mereka mentakwilkan dari menilai kembali
atau menghitung-hitung untung rugi yang
ditimbulkan oleh penerapan nas-nas Nabi
SAW, yang berkait dengan urusan politik,
kenegaraan dan sebagainya.*

Pada perenggan lain, al-Musawi melanjutkan Kkata-

katanya:
Kemudian setelah tercapainya kestabilan
pemerintahan, mereka pun bersungguh-
sungguh dalam upaya menghapus serta
melupakan nas-nas tadi; bahkan secara terang-
terangan mereka bertindak keras terhadap
orang-orang yang masih menyebutnya atau
mengisyaratkannya. Sehingga - beberapa
waktu setelah itu — Kketika mereka telah
berhasil menjaga ketertiban, menyebarkan
agama Islam, menaklukkan kerajaan-kerajaan,
serta menguasai kekayaan dan mengumpulkan
kekuatan, sedangkan nama mereka tidak
ternoda akibat dorongan-dorongan hawa nafsu;
kedudukan mereka pun menjadi semakin
terhormat dan makin disegani. Rakyat pun
bersikap husn al-zann (berbaik sangka)

% Syarafuddin al-Musawi, Dialog Sunnah Syiah, terj. Muhammad al-
Bagir (cet. ke-2, t.tp., Pustaka Mizan), 285.

terhadap mereka, dan juga mengikuti jejak
mereka dengan sepenuh hati, dan selanjutnya
mengikuti jejak mereka dalam melupakan
kandungan nas-nas yang berkenaan dengan
kepimpinan “Ali.¥

Jika sifat hasad dengki menjadi punca Bani
‘Abbasiyyah melakukan kekejaman ke atas para imam
Syiah al-Ithna ‘Ashariyyah, dengan alasan sifat hasad
dengki ini jugalah mereka menyesatkan semua orang
Islam, kecuali mereka yang mengimani al-imamah
menurut tafsiran mereka.®

Majoriti Syiah al-Ithna Ashariyyah menerima alasan
yang dinyatakan tersebut. Bagi mereka, nas dan wasiat al-
imamah ditangguh daripada dinyatakan adalah tepat,
kerana faktor kekejaman yang dilakukan oleh orang yang
dengkikan para imam dan pengikut mereka yang juga
telah menjejaskan kemaslahatan umat Islam, iaitu untuk
mendapat kepimpinan yang sebenar. Kemaslahatan inilah
menjadi sebab musabab signifikannya fikrah al-bada’
dalam penentuan al-imamabh.

Cuma persoalan yang tinggal ialah, apabila Syiah al-
Ithna ‘Ashariyyah menetapkan al-imamah ditentukan oleh
nas, inskripsinya (kalam mangash) pasti berkait dengan
wahyu llahi. Sama ada Syiah al-Ilthna ‘Ashariyyah
ataupun Ahl al-Sunnah wa al-Jama‘ah, semua aliran ini
menerima hakikat bahawa hanya nabi dan rasul sahaja
yang diberikan wahyu. Justeru, bagaimana al-imamah
ditentukan setelah berakhirnya nabi dan rasul? Apatah lagi
apabila ia dikaitkan dengan al-bada’, yang mana unsur
penangguhan pada al-bada’ menjadikan pewasiatan al-
imamah yang bersifat berterusan menjadi keliru dan tidak
masuk akal.

37 (:
Ibid.

* Mustofa Muhammad Asy Syak’ah, Islam Tidak Bermazhab, terj.
A.M Basalamah (Jakarta: Gema Insani Press, 1994), 157.

Jawapannya ialah, para imam berada pada kedudukan
yang sama dengan kedudukan para nabi atau rasul. Faisol
merakamkan ucapan ilmuwan Syiah al-Ithna “Ashariyyah
berkenaan perkara ini, antaranya kata-kata 1bn Babawayh
seperti berikut:

sy A el naly B 8 b Js IS 25Y1 Oy
U-FYLQ}TLE.‘J”& rﬁlﬁ&\mr@;@jaﬁd\?&&

LA>-9 ch L;\"J A“:\)\
Terjemahan: Sesungguhnya para imam ialah
sebagaimana para rasul, perkataan mereka
ialah firman Allah, perintah mereka adalah
perintah Allah, taat kepada mereka adalah taat
kepada Allah, dan derhaka kepada mereka
sama halnya derhaka kepada Allah, dan
mereka daripada Allah dan daripada wahyu
yang diturunkan kepada mereka.*

Menurut Faisol lagi, kata-kata Ibn Babawayh ini
terkesan daripada nas yang dikemukakan oleh al-Kulayni
dalam al-Kafi yang berbunyi:

ey ke B Lo &1 g
Terjemahan: Diriwayatkan daripada Aba‘Abd
Allah AS, beliau berkata: “Para imam
menempati posisi Rasulullah SAW, hanya
sahaja mereka tidak dinamakan para nabi, dan
tidaklah dihalalkan bagi mereka menikahi
beberapa wanita sebagaimana yang telah
dihalalkan bagi Rasulullah SAW namun selain

¥E aisol, “Konsep Imamah”, 103.

dari  hal tersebut maka mereka ialah
sebagaimana posisi Rasulullah SAW.*

Contoh nas di atas masih dalam ruang lingkup yang
adil dan biasa. Selainnya, terdapat lagi nas yang bias, iaitu
yang melebihkan para imam mereka daripada para nabi
dan rasul. Salah satunya ialah nas yang disandarkan
kepada Ja‘far al-Sadiq seperti berikut:

g edsn OF 8 e ] 320 Jly s 0 o
021 Bl Oy Ngwy ody OF |3 L ol ) Oy
of 13 S o321 &l Ol S sy OF L5 Vs,
Al el 3l 1B LY o e L (Ll alag
o)) 1B el s 8 Lelae s 1 JB (UL
055 Y 1 JB L)) gaes b Y B (&

c 2 pl] adid)

Terjemahan: Sesungguhnya Allah Yang Maha
Besar lagi Maha Tinggi telah mengambil
Ibrahim AS sebagai hamba sebelum
mengambil Baginda sebagai nabi, dan
sesungguhnya Allah telah mengambil Baginda
sebagai nabi sebelum mengambil Baginda
sebagai rasul, dan sesungguhnya Allah telah
mengambil Baginda sebagai rasul sebelum
mengambil Baginda sebagai kekasih, dan
sesungguhnya Allah telah mengambil Baginda
sebagai kekasih sebelum menjadikan Baginda
imam, apabila Dia telah menghimpun semua
perkara ini pada Baginda, Dia (Allah SWT)
berfirman: ((Sesungguhnya Aku menjadikan
mu sebagai imam (pemimpin) untuk
manusia)). Berkata [Ja‘far]: Sebahagian

%0 Ipid., 104.

daripada kehebatannya (al-imamah) pada
pandangan lbrahim AS, Baginda bersabda:
((Dari zuriat ku, Dia (Allah SWT) berfirman:
Tidak memperolehi perlantikan ku orang-
orang yang zalim)). Berkata [Ja‘far]: Orang
yang bodoh tidak akan menjadi imam
(pemimpin) orang yang bertaqwa.**

Dengan persamaan yang wujud di antara para imam
dan nabi atau rasul, sebagaimana yang disebutkan oleh
nas-nas di atas, maka tiada halangan untuk menangguhkan
nas dan wasiat al-imamah disampaikan kepada para imam
sehingga tiba masanya yang sesuai. Hasilnya, tidak
menjadi sebarang masalah untuk mengitlakkan al-bada’
sebagai pengisbat al-imamah.

Apa yang dapat disimpulkan di sini ialah, fikrah al-
bada’ diperkenalkan oleh Syiah al-1thna "Ashariyyah bagi
mengelakkan fikrah al-imamah mereka terpisah daripada
fikrah imamah Syiah al-Imamiyyah. Nas-nas berkenaan
imam-imam  Syiah  al-lhthgd  ‘Ashariyyah  yang
dikemukakan mereka melalui pengisbatan fikrah al-bada’,
tidak menyalahi dan tidak mencacatkan nas-nas al-
imamah Syiah al-Imamiyyah.

Tujuan utama Syiah al-lthna ‘Ashariyyah berbuat
demikian, adalah dengan alasan urusan kepimpinan umat
perlu ditangani secara berterusan, selaras dengan usaha
memenuhi  kemaslahatan mereka. Maka dengan
terisbatnya al-imamah bagi dua belas imam, pada
pandangan Syiah al-Ithna ‘Ashariyyah, usaha memenubhi
kemaslahatan umat Islam itu mencapai maksudnya yang
diinginkan.

Walau bagaimanapun, dari sudut pemikiran Ahl al-
Sunnah wa al-Jama‘ah, konsep pengisbatan imamah

*1 Muhammad bin Ya‘qib al-Kulayni, Mawsi ‘ah al-Kutub al-Arba ‘ah
fi Ahadith al-Nabi wa al- ‘Ithrah: Usil al-Kafi. ed. Muhammad Ja‘far
Shams al-Din (Beirut: Dar al-Ta‘aruf li al-Matbii‘at, 1990), 1: 229.

melalui al-bada’ yang dikemukakan oleh Syiah al-Ihtna
‘Ashariyyah bagi menjaga kemaslahatan ummah bukan
memiliki kelemahan tersendiri malahan ia menyimpang
daripada dasar akidah Islam yang murni, sebagaimana
yang akan dihuraikan selanjutnya.

Pengisbatan al-Imamah melalui al-Bada’ menurut
Perspektif Ahl Al-Sunnah Wa Al-Jama‘ah

Subtopik ini akan membentangkan hujah bagi menolak
pandangan  Syiah  al-lthn@  ‘Ashariyyah  dalam
permasalahan al-imamah dan al-bada’ yang ternyata
menyalahi pemahaman akidah Islam yang dinyatakan oleh
al-Qur’an dan al-Sunnah dan yang disepakati oleh majoriti
umat Islam. Mazhab Ahl al-Sunnah wa al-Jama‘ah melihat
pengishatan al-imamah melalui al-bada’ di sisi Syiah al-
Ithna ‘Ashariyyah adalah tidak sahih. Ini amat jelas
berdasarkan paksi pengisbatan tersebut iaitu memenuhi
kemaslahatan hamba, yang mana ia mustahil bagi Allah
SWT memenuhinya demi untuk menyempurnakan
kesempurnaanNya.

Kemaslahatan yang digambarkan pada fikrah al-
imamah di sisi Syiah al-Ithna ‘Ashariyyah adalah bersifat
ananiyyah (berkepentingan diri) kerana pimpinan yang
dimaksudkan hanya melibatkan kelompok atau aliran
Syiah sahaja. Pemilihan pemimpin di kalangan ahl al-bayt
yang terpilih hanya melibatkan minoriti yang sangat kecil
daripada umat Islam walhal kepimpinan umat Islam
melibatkan semua orang Islam dan bersifat jama 7.

Justeru, jika skop al-imamah hanya terbatas kepada
pendokong aliran Syiah sahaja, maka kemaslahatan yang
diwar-warkan oleh mereka hanya melibatkan sekumpulan
manusia yang sedikit, bukan sekaliannya. Ini
menggambarkan al-lusf (pengasihanian) yang disifatkan

# Al-Hasan bin Ahmad Ibn Matwiyyah, al-Muhiz bi al-Taklif fi al-
‘Aga’id li Qadi al-Qudah Abi al-Hasan ‘Abd al-Jabbar bin Ahmad,
ed. ‘Umar al-Sayyid ‘Azmi (t.tp: al-Dar al-Misriyyah li al-Ta’lif wa
al-Tarjamah, t.t.),1: 241.

pada Allah SWT dalam kaitanNya dengan kemaslahatan
hamba adalah bersifat bias dan tidak shumal dan meratai
setiap hamba.

Tidak sedikit kecacatan yang digambarkan terhadap
Allah  SWT berbanding dengan maksud untuk
mengagungkanNya menerusi apa yang disifatkan kepada
Allah SWT bagi memenuhi kemaslahatan hamba melalui
al-bada’ dalam pengisbatan fikrah al-imamah menurut
Syiah al-Ilthna ‘Ashariyyah. Oleh yang demikian,
kemaslahatan tersebut sepatutnya tidak dibahagi-
bahagikan malah wajib dibatalkan kerana konsep
kemaslahatan dalam gambaran sedemikian tidak memberi
faedah selain menggambarkan Allah SWT berkehendak
kepada pemenuhan  kemaslahatan hamba  demi
menyempurnakan keesaan dan keagunganNya. Natijah
gambaran ini hanya satu; Allah SWT berkehendak kepada
makhluk.

Pada Ahl al-Sunnah wa al-Jama‘ah, kemaslahatan
hamba adalah bersifat umum, maka Allah SWT mustahil
meraikan sesuatu kemaslahatan hamba yang bersifat
khusus. Dalam konteks perbincangan ini, kemaslahatan
hamba yang bersifat khusus tersebut ialah yang hanya
merujuk kepada pimpinan umat Islam melalui al-imamah
menurut tafsiran Syiah al-Ithna ‘Ashariyyah sahaja.
Namun jika dikatakan, Allah SWT membenarkan diriNya
terdedah kepada kezaliman kerana tidak memenuhi
kemaslahatan hamba yang bersifat khusus, maka
jawapannya ialah, Dia telah mendahului pemenuhan
semua kemaslahatan hamba sejak daripada awal lagi,
tatkala Dia mencipta iman dan hidayah, dan inilah sebaik-
baik kebaikan (al-kusn) yang dicipta oleh Allah SW.T
bagi menjaga kemaslahatan hambaNya.43

Dengan iman dan hidayahlah hamba telah
memperolehi gambaran jelas tentang hala tuju kehidupan

® Mas‘ad bin ‘Umar al-Taftazani, Shark al-Magasid, ed. Ibrahim
Shams al-Din (Beirut: Dar al-Kutub al-1lmiyyah, 2001), 3: 230.

di dunia mahupun di akhirat. Maka sebenarnya mereka
tidak perlu menantikan Allah SWT memberitahu siapakah
yang akan menjadi pemimpin mereka kerana panduan
pemilihan pemimpin sudah jelas dinyatakan di dalam
wahyu.” Ini boleh dilihat dalam al-Qur’an. Antaranya
ialah seperti yang terdapat dalam surah Yunis (10: 25):

Lo I G e s LT 15 ) e d0 ATy

Terjemahan: (ltulah dia kesudahan kehidupan
dunia), dan sebaliknya Allah menyeru manusia
ke tempat kediaman yang selamat sentosa, dan
Dia sentiasa memberi petunjuk hidayahnya
kepada sesiapa yang dikehendakiNya (menurut
undang-undang peraturanNya) ke jalan yang
betul lurus (yang selamat itu).*

Petunjuk hidayah yang diberikan Allah SWT kepada
manusia yang dikehendakiNya menafikan kesabitan
keistimewaan tertentu bagi sesuatu kelompok sahaja —
apatah lagi kelompok yang kecil — yang memonopoli
sektor pimpinan umat Islam. Ini kerana, jika dikatakan
‘manusia yang dikehendaki mendapat hidayah’ itu
merujuk kepada suatu kelompok sahaja — misalnya Syiah
atau selainnya — maka bagaimana pula ia boleh menafikan
maksud ‘manusia yang dikehendaki mendapat hidayah’ itu
turut merujuk kepada kelompok manusia yang besar —
atau majoriti umat Islam? Atau bagaimana pula ia boleh
menafikan nas-nas kepimpinan yang terdapat dalam
rujukan Mazhab Ahl al-Sunnah wa al-Jama‘ah?

Selain daripada ayat yang terdapat dalam surah Yinus
(10:25) yang telah dibawakan lalu, terdapat juga ayat suci
al-Qur’an yang lain, yang menerangkan berkenaan iman

“ bid.
4 Basmeih, Tafsir, 477.

dan hidayah Allah SWT sebagai kemaslahatan umum bagi
hamba. Antaranya ialah sebagaimana yang terdapat dalam
surah al-An “m (6: 125):

s s = 267

JJ"U") )_Ln.uw J°)~\-«4 Cj\..a;d.:.\.g.;u ‘UJ‘ QJ‘;U’;;

Terjemahan: Maka sesiapa yang Allah
kehendaki untuk memberi hidayah pertunjuk
kepadanya nescaya Dia melapangkan dadanya
(membuka hatinya) untuk menerima Islam;
dan sesiapa yang Allah kehendaki untuk
menyesatkannya, nescaya Dia menjadikan
dadanya sesak sempit sesempit-sempitnya,
seolah-olah dia sedang mendaki naik ke langit
(dengan susah payahnya). Demikianlah Allah
menimpakan azab kepada orang-orang yang
tidak beriman.*

Daripada keterangan ayat-ayat suci al-Qur’an ini,
jelaslah bahawa Allah SWT telah menyediakan kebaikan
dalam bentuk iman dan hidayah sebelum Dia mewujudkan
kemaslahatan hamba yang khusus. Tuntasnya, tiada
keperluan bagi seseorang mengisbatkan kemaslahatan
hamba yang khusus bagi membolehkan pengisbatan suatu
perkara yang lain yang mengisbatkan kemaslahatan
hamba. Maksudnya tiada keperluan bagi seseorang
mengisbatkan al-imamah melalui pengisbatan fikrah al-
bada’ apabila kemaslahatan al-imamah itu sendiri sudah
sediakala atau sejak daripada awal lagi terbatal.

“5 Ipid., 323.

Di sisi pendokong Ahl al-Sunnah wa al-Jama‘ah,
mereka mempunyai hujah-hujah yang terperinci lagi bagi
membatalkan fikrah al-imamah menurut tafsiran Syiah al-
Ithna ‘Ashariyyah sebagaimana berikut:

1. Kelompok-kelompok awal sebelum munculnya Syiah
al-lthna ‘Ashariyyah tidak menyatakan imamah dua
belas orang imam, malah kelompok-kelompok ini
mendakwa imam mereka yang dibai’ahlah yang akan
kembali hidup (al-raj‘ah), dan ini sekaligus
membuktikan bahawa tiada pewarisan al-imamah
mahupun perlantikan imam yang berorientasikan
pengisbatan al-bada "’

2. Nas imamah dua belas orang imam adalah suatu yang
amat penting kerana ia berkait dengan soal akidah
umat Islam. Maka ia wajib dimaklumi oleh seluruh
penganut Islam secara jelas dan diyakini. Namun
para ilmuwan Islam yang dipercayai mustahil mereka
berdusta dan bersifat kitman (penyembunyian
kebenaran), telah sepakat menyatakan bahawa nas
imamah dua belas orang imam yang didakwa oleh
Syiah al-Ithna ‘Ashariyyah itu adalah palsu.
Hasilnya, fikrah al-imamah menurut Syiah al-Ithna
‘Ashariyyah adalah dusta dan ia tertolak.®

3. Jika terdapat nas imamah dua belas orang imam ini,
nescaya ia telah sampai kepada umat Islam melalui
jalan periwayatan yang mutawatir. Namun ia tidak
berlaku sedemikian bahkan kewujudan nas ini hanya
didakwa oleh segelintir manusia sahaja dan nas
tersebut pula tidak boleh diklasifikasikan sebagai nas
yang mutawatir. Ini dikukuhkan lagi dengan fakta

4 Al-Shahrastani, al-Milal, 98-125. Lihat juga dalam Mohd Hamidi
Ismail, “Konsep Imam dan Imamah Syi’ah dan Percanggahannya
Dari Islam.” (makalah, Seminar Mendepani Virus Syi’ah, Muafakat,
8 September 2013), 18-27.

48 Muhammad bin ‘Umar al-Razi, Ma‘alim Usiil al-Din, ed. Taha ‘Abd
al-Ra’af Sa‘ad (Kaherah: al-Maktabah al-Azhariyyah li al-Turath,
2004), 149.

bahawa perlantikan para Sahabat RA yang kanan
sebagai khalifah al-Rasal dibuat melalui persetujuan
dan bai’ah daripada umat Islam ketika itu, dan
pelantikan itu bukan dibuat berdasarkan kewujudan
nas ataupun berasaskan pewarisan.*

4. Para imam dua belas wajib didakwa memiliki
mukjizat dan maksum kerana mereka dipercayai —
oleh Syiah al-Ithna ‘Ashariyyah — menyamai para
nabi dan rasul. Mukjizat yang paling zahir di tangan
para imam ialah pengetahuan yang menyeluruh sama
ada berkaitan dengan hal-ehwal duniawi mahupun
ukhrawi. Jika tidak demikian, maka al-imamah tidak
akan mencapai maksud yang diharapkan. Kenyataan
ini pastinya salah kerana terjadinya perlantikan
Khulafa’ al-Rashidin khususnya Abii Bakr, ‘Umar
dan ‘Uthman RA, yang mana mereka diyakini tidak
bersifat maksum dan tidak memiliki mukjizat.
Namun mereka diterima oleh umat Islam sebagai
khalifah mereka.™

5. Dakwaan bahawa perlantikan imam dua belas adalah
wajib ke atas Allah SWT sebagai bukti kasihan
belasNya (al-luff) ke atas hamba-hamba yang
mentaati perintahNya dan menjauhi laranganNya
adalah tidak benar. Dakwaan ini mustahil kerana apa
yang sepatutnya ada seiring dengan bukti lusf Allah
SWT itu ialah, Dia turut menganugerahkan kepada
manusia pemimpin yang memiliki kemampuan yang
luar biasa berbanding dengan orang lain, iaitu yang
dapat melaksanakan hukum-hukam Allah SWT tanpa
sebarang halangan, dan yang mampu menjadikan
semua orang Islam patuh kepada perintah Allah SWT
dan meninggalkan segala laranganNya. Ini kerana al-
lugf adalah sifat Maha Berlemah Lembut Allah SWT

* |bid., 149-150.
0 <All bin Muhammad al-Jurjani. Shars al-Mawaqif, ed. Mahmad
‘Umar al-Dimyati (Beirut: Dar al-Kutub al-‘llmiyyah, 1998), 8: 382.

terhadap hamba-hambaNya yang lemah. Jika Allah
SWT tidak menganugerahkan kepada manusia
pemimpin seperti yang disifatkan tadi, maka sifat lugf
Allah SWT sama sahaja dengan sifat berlemah
lembut seorang manusia terhadap manusia yang lain!
Mereka hanya boleh bersifat lemah lembut dalam
sesetengah perkara dan tidak dalam semuanya.
Justeru, apabila Allah SWT disifatkan al-lusf dengan
melantik dua belas orang imam, Dia tidak boleh
hanya melantik mereka sebagai pemimpin tanpa
memberikan kuasa pemerintahan yang luar biasa,
yang berjaya mengislahkan umat Islam dan
menjauhkan mereka daripada kehancuran. Namun
apa yang ditemui dalam fikrah al-imamah menurut
tafsiran Syiah al-Ithng ‘Ashariyyah ialah, imam
mereka yang sepatutnya memimpin umat Islam,
bersembunyi daripada umat Islam itu sendiri
sehingga seribu tahun lamanya?**

Hujah-hujah pengisbatan fikrah al-imamah menurut
Syiah al-Ithna ‘Ashariyyah mustahil diterima oleh akal
yang sihat, bahkan ia menyalahi pensyariatan Islam.
Mengikut Ahl al-Sunnah wa al-Jama‘ah, penentuan al-
imamah tidak diwajibkan ke atas Allah SWT semenjak
daripada asal hamba diciptakan lagi, dan tidak pula wajib
ke atas umat Islam menerima dan mengusahakan al-
imamah berpandukan panduan akal (‘agli) semata-mata
tanpa panduan atau bimbingan nagli. Ini bermaksud, di
sisi Ahl al-Sunnah wa al-Jama‘ah, hukum penentuan al-
imamah adalah harus dan tidak wajib. Keharusan hukum
al-imamah tersebut terjadi apabila al-imamah memenubhi
syarat-syaratnya sebagaimana yang dinyatakan oleh al-
Qur’an dan al-Sunnah.

Oleh sebab itu, Ahl al-Sunnah wa al-Jama‘ah melihat
bahawa menentukan pemimpin bagi umat Islam dalah

%1 Ipid., 280.

bersifat sam ‘an, iaitu menuruti tindakan yang dibuat oleh
para Sahabat RA selepas kewafatan Rasulullah SAW. Al-
Jurjani menjelaskan perkara ini sebagaimana berikut:

gl s L 1Y) ioemsh e Lls g
we & Lo & 6y e JoVl el & ok
JB 5> plly 2 o o34l sl gl e oy
e 3y G Bpeal) el 3w B o) S

Terjemahan: Wajib ke atas kita berdasarkan
sam ‘an (iaitu berdasarkan apa yang didengari
daripada sirah Sahabat RA dan perlakuan
mereka) berdasarkan dua sudut: pertama:
sesungguhnya telah didapati secara mutawatir
[fakta berlakunya] persepakatan umat Islam
pada zaman awal selepas kewafatan Nabi
SAW tertegahnya (atau tidak wujudnya waktu)
ketiadaan khalifah dan imam sehingga Abi
Bakr berkata dalam khutbahnya yang masyhur
itu tatkala wafatnya [Nabi] AS: tidakkah
Muhammad [SAW] telah wafat, maka perlu
ada bagi agama ini orang yang akan
memimpinnya, lalu semua orang bersegera
menerima [ucapan] tersebut dan tiada seorang
pun yang mengatakan tiada keperluan berbuat
demikian [iaitu memilih pemimpin ketika itu].

Kedua: daripada dua sudut tadi: sesungguhnya
padanya yakni pada pelantikan pemimpin, [ia
boleh] menghindari mudarat yang disangkakan
berlaku dan sesungguhnya yakni menghindari
mudarat yang disangkakan berlaku adalah
wajib ke atas hamba apabila mereka berupaya
berbuat demikian secara ijmak.*

Al-Taftazani dalam SharZ al-Magasid menambah
dua sudut lagi; iaitu, pertama, perlantikan imam boleh
menghasilkan manfaat yang tidak terkira banyaknya; dan
kedua, akur dengan perintah al-Qur’an dan al-Sunnah
supaya Setiap orang Islam mentaati pemimpin yang
dilantik.>

Apa yang boleh disimpulkan, konsep al-imamah
boleh dikategorikan sebagai wajib berdasarkan kaedah
sam ‘an menurut pandangan Ahl al-Sunnah wa al-Jama‘ah.
Ini bermaksud, al-imamah bukanlah merupakan salah satu
usul dalam agama Islam yang wajib dilaksanakan dan
terdapat nas qas7 yang mengarahkan umat Islam
melaksanakannya. Ahl al-Sunnah wa al-Jama‘ah
memahami bahawa nas-nas berkaitan suruhan pelantikan
imam di dalam wahyu telah disebutkan secara mutlak
tanpa sebarang mugayyad (kaitan) atau mukhassis
(pengkhusus) yang jelas. Apabila nas-nas ini ditimbang
berdasarkan necara ilmu usul fikah, kaedah yang terhasil
daripadanya ialah:

WS e s w13 Y] Cogmngdl i V)
Terjemahan: Suruhan [pada asalnya] memberi
faedah [menghendaki] wajib melainkan

apabila ia (suruhan) tersebut dipalingkan oleh
sesuatu keterangan (garinah) daripada yang

*2 |bid., 377-378.
%3 Al-Taftazani, Shark al-Magqasid, 3: 472

demikian itu [yakni yang menghendaki
wajib).>

Bertepatan dengan kaedah inilah, keterangan al-
Qur’an mengenai al-imamah difahami sebagai tidak
mencapai tahap wajib secara nas dan akal. Jika al-imamah
diterima sebagai perkara yang wajib berdasarkan nas dan
akal, maka wajib bagi orang Islam setiap masa dan tempat
membai’ah imam atau pemimpin walhal tidak dalam
semua masa dan di semua tempat orang Islam berada,
mereka mampu berbuat demikian. Ketidakmampuan ini
pula tidak boleh disifatkan sebagai satu keuzuran kerana
kemaslahatan hidup mereka dapat dipenuhi dan mereka
dapat menunaikan ibadah dengan baik, di mana inilah
matlamat asal syariat Islam diturunkan kepada manusia
walaupun mereka mempunyai pemimpin ataupun tidak.

Apa yang penting, Ahl al-Sunnah wa al-Jama‘ah
cenderung melihat nas-nas berkaitan dengan al-imamah
adalah dalam bentuk gesaan dan galakan (tarzib wa
targhib). Mereka melihat imam sebagai perunding cara
berbanding melihatnya sebagai pemberi arahan, ini
difahami daripada konsep al-mushawarah (bermesyuarat)
yang dinyatakan oleh firman Allah SWT dalam surah Al
‘Imran (3: 159) yang seperti berikut:

R S e

Terjemahan: Oleh itu maafkanlah mereka

(mengenai kesalahan yang mereka lakukan

tehadapmu) dan pohonkanlah ampun bagi

mereka, dan juga bermesyuaratlah dengan

mereka dalam urusan (peperangan dan soal-
soal keduniaan) itu.”

** <Abd al-Karim Zaydan, al-Wajiz i Usil al-Figh (Beirut: Mu’assah
al-Risalah Nashiran, 2012), 12.
% Basmeih, Tafsir, 163.

Dalam al-Durr al-Manthir, al-Suyiiti membawa
tafsiran ulama’ berkenaan ayat ini, yang mana semuanya
menjelaskan bahawa Rasulullah SAW diperintahkan oleh
Allah SWT supaya bermesyuarat dengan para Sahabat RA
dalam semua hal, meskipun Baginda mendapat petunjuk
daripada wahyu dalam hal-hal tersebut. Menurut al-Suyiiti
lagi, perintah bermesyuarat diberikan kepada Nabi SAW
supaya orang Islam khususnya para Sahabat RA dapat
meneladaninya. Dengan sebab ini, ulama’ menyifatkan
konsep mesyuarat dalam Islam sebagai rahmat bagi
umatnya kerana terdapat keberkatan dalam bermesyuarat.
Ini jelas berdasarkan kepada kata-kata al-Dahhak seperti
berikit:

oo WV sy Lall oy ade B o 4y ) T L

ASplly Jadll e e
Terjemahan: Tidaklah Allah memeritahkan
nabiNya SAW bermesyuarat melainkan
diketahui ada kelebihan dan keberkatan.*®

Kelebihan bermesyuarat inilah yang mendorong
Rashid Rida menegaskan dalam Tafsir al-Manar bahawa
berpandukan ayat suci ini, seseorang hakim (pemimpin)
wajib mentaati perintah ahl al-4alli wa al- ‘aqdi dan bukan
mereka yang wajib mentaati pemimpin. Seseorang
pemimpin seolah-olahnya berperanan sebagai pelengkap
pentadbiran sahaja dan bukan berperanan sebagai
pengarah.”” Begitu juga yang difahami daripada ayat
dalam surah al-Shara (42: 38):

%6 Jalal al-Din al-Suyiti, al-Durr al-Manthir fi al-Tafsir bi al-Ma ‘thir,
ed. ‘Abd Allah bin ‘Abd al-Muhsin al-Turki (Muhandisin: Markaz
Hajr li al-Buhith wa al-Dirasat al-‘Arabiyyah wa al-Islamiyyah,
2003), 4: 87.

> Farid ‘Abd al-Khalig, Fi al-Figh al-Siyasi al-Islami: Mabadi’
Dustariyyah al-Shara, al- ‘Adl, al-Musawa (Kaherah: Dar al-Shurug,
1998), 46.

(8555 sty alall 15alls 1) Tnleaal cudlls

T Osked 145555 L 24
Terjemahan: Dan juga (lebih baik dan lebih
kekal bagi) orang-orang yang menyahut dan
menyambut  perintah ~ Tuhannya  serta
mendirikan sembahyang dengan sempurna;
dan urusan mereka dijalankan secara
bermesyuarat sesama mereka; dan mereka pula
mendermakan sebahagian dari apa yang Kami
beri kepadanya.®®

Keterangan “dan urusan mereka dijalankan secara
bermesyuarat sesama mereka” menerangkan kejernihan
hati nurani umat Islam kerana perihal berunding menjadi
keistimewaan dan ciri hidup mereka. Farid ‘Abd al-Khaliq
menegaskan, jika umat Islam mematuhi seluruh perintah
Allah SWT dan menjadikan rundingan sebagai tunjang
kehidupan mereka, nescaya mereka akan dapat
menyelesaikan sebarang masalah tanpa perlu melantik
pemimpin. la pernah berlaku kepada umat Islam, iaitu
pada umat awal yang digelar al-ummah al-madaniyyah
(umat madani)®. Pemimpin dalam kalangan mereka
adalah simbol pemuafakatan, oleh sebab itu Rasulullah
SAW tidak pernah menyatakan Baginda sebagai seorang
raja walaupun pada hakikatnya Baginda adalah tuan bagi
sekalian keturunan Adam AS.*

Dengan menerima teras pelantikan al-imamah adalah
berdasarkan kaedah sam‘@n atau secara ijmak, maka

%8 Basmeih, Tafsir, 1294.

%9 Farid, Fi al-Figh al-Siyasi, 54,

60 Kenyataan ini berpandukan sabda Nabi SAW yang bermaksud: Aku
adalah tuan anak Adam (AS) [namun] tiada kebanggaan [padanya].
Lihat lebih lanjut dalam Ahmad bin ‘Umar al-Bazzar, al-Bakr al-
Zakhar al-Ma‘raf bi Musnad al-Bazzar, ed. ‘Adil bin Sa‘d
(Madinah: Maktabah al-‘Ulum wa al-Hikam, 2006), 10:13.

terbatallah dakwaan Syiah al-Ithna ‘Ashariyyah bahawa
al-imamah adalah wajib berdasarkan nas dan pewasiatan
yang datang daripada wahyu Allah SWT. Susulan
pembatalan ini, ia turut membatalkan kaitan al-bada’
secara rentetannya dengan al-imamah.

Kesimpulan
Al-bada’ dalam pemikiran Syiah al-Ithna ‘Ashariyyah
merupakan satu fikrah yang dikemukakan bagi
membolehkan fikrah imamah dua belas orang imam dapat
diisbatkan, di mana pengisbatan ini tidak menyalahi
pewasiatan imam menerusi nas dan tanpa mencacatkan
turutan para imam yang didakwa oleh semua kumpulan
dalam Syiah al-Imamiyyah. Pengisbatan ini yang didakwa
untuk memenuhi kemaslahatan hamba, cuba ditafsirkan
oleh pendokong fikrah ini menerusi kaitan al-bada’
dengan pengisbatan imamah bagi dua belas orang imam.
la dianggap sebagai hujah logik dan mempunyai
relevansinya menurut pendokong Syiah al-Ithna
‘Ashariyyah. Menurut mereka, nas imamah dua belas
orang imam terkandung dalam pengetahuan Allah SWT
yang ditangguhkan penyampaiannya kepada para imam. la
disebabkan faktor wujudnya ancaman daripada orang-
orang yang dengkikan para imam. Jika nas imamah dua
belas orang itu telah disampaikan dalam satu
pemberitahuan, nescaya para pendengki imam-imam
Syiah akan menyeksa dan membunuh imam-imam
tersebut. Oleh kerana itu, nas imamah dua belas orang
imam dinyatakan secara beransur-ansur dan unsur
beransur-ansur dalam penyataan atau penyampaian nas
inilah yang disifatkan sebagai al-bada’.

Walau apapun alasannya, kemaslahatan hamba yang
menjadi paksi pengisbatan al-imamah melalui al-bada’
hanya melibatkan kelompok atau pendokong aliran Syiah
sahaja dan bukannya melibatkan sekalian hamba. Jika
inilah dikatakan sebagai memenuhi kemaslahatan hamba,

ini bermakna Allah SWT hanya memenuhi kemaslahatan
setengah hamba dan tidak sekaliannya.

Justeru itu, Ahl al-Sunnah wa al-Jama‘ah menolak
fikrah bahawa Allah SWT memenuhi kemaslahatan
hamba berdasarkan tafsiran seperti ini. Ini kerana
berdasarkan tafsiran ini, fikrah tersebut hanya
menggambarkan Allah SWT akur kepada kemaslahatan
hamba. Keakuran Allah SWT ini dianggap terpuji
(makzmid) oleh pendokong Syiah al-Ithng ‘Ashariyyah
kerana ia melengkapkan kesempurnaan Allah SWT.
Namun pada hakikatnya, fikrah Allah SWT memenuhi
kemaslahatan hamba tidak menyempurnakan Allah SWT
kerana Dia yang menyempurnakan hamba dengan
memenuhi kemaslahatan mereka.

Hasilnya, al-imamah yang diisbatkan melalui al-
bada’, tidak lain melainkan ia hanyalah jalan keluar
daripada kesalahan dan kedangkalan dakwaan wujudnya
pewasiatan al-imamah yang dibawa oleh kelompok Syiah
terdahulu. la dikatakan sebagai jalan keluar kerana
pertanyaan bagaimana al-imamah boleh dikaitkan dengan
al-bada’, tidak dapat dijawab oleh pendokong, Syiah al-
Ithna ‘Ashariyyah dengan mengemukakan penjelasan
yang meyakinkan. Mereka matikan persoalan tersebut
dengan menyatakan bahawa pengisbatan tersebut harus
diterima secara badihi. Tiada jawapan diberikan kepada
isu-isu penting al-imamah seperti mengapa individu
tertentu diberikan imamah atau dilantik sebagai imam,
sedangkan pada masa yang sama terdapat individu lain
yang juga layak dari sudut keturunan dan kelayakan dari
segi keilmuan? Juga persoalan, bagaimana nas al-imamah
disampaikan kepada para imam dan bilakah ia
disampaikan?

Meskipun isu-isu ini dijawab oleh pendokong Syiah
al-Ithna ‘Ashariyyah  dengan  menyatakan  bahawa
pengishatan ini berlaku secara badihi, iaitu ia hanya perlu
diterima secara daruri tanpa diberi ruang kepada seseorang

untuk mengkajinya dengan terperinci, namun sebaliknya
ia tidak berlaku terhadap nas-nas al-imamabh. Ini kerana,
tanpa memberi kebenaran kepada seseorang mengkaji
kesahihan nas-nas al-imamah, ia boleh menyebabkan nas-
nas tersebut diragui dan sebagai akibatnya, ia boleh
membatalkan fikrah imamah dua belas orang imam yang
didakwa oleh pendokong Syiah al-Ithna ‘Ashariyyah
sebagai fikrah yang wajib diterima secara daruri.
Walaupun mereka dilihat memberi kebenaran kepada
seseorang untuk mengkaji nas-nas tersebut, nas-nas al-
imamah tetap berada di atas landasan yang sama seperti
nas al-imamah yang dikemukakan oleh kelompok Syiah
yang lain, iaitu ia adalah berdasarkan pewasiatan yang
mana ia adalah palsu dan tertolak di sisi Ahl al-Sunnah wa
al-Jama‘ah. Ringkasnya, apa yang didakwa oleh Syiah al-
Ithna ‘Ashariyyah tentang imamah dua belas imam
mereka hanyalah suatu prolog yang palsu dan tiada sedikit
pun kebenaran yang disokong hujah yang meyakinkan.

